
ACTA DA SESIÓN ORDINARIA CONXUNTA REALIZADA POLAS COMISIÓNS INFORMATIVAS 

PERMANENTES EN DATA 19 DE DECEMBRO  DE 2024 

 
COMISIÓN INFORMATIVA DE PRESIDENCIA, ECONOMÍA, FACENDA, INNOVACIÓN TECNOLÓXICA 
E SEGURIDADE CIDADÁ 
 
 
 

 
ROGOS E PREGUNTAS 

 
Rogos do Bloque Nacionalista Galego presentados por escrito 
 
 
“1º.- Solicita unha relación dos locais municipais e as asociacións ou calquera tipo de agrupación censadas 
en Cambre que os usan a día de hoxe”. 
 
A Sra. presidenta concede o uso da palabra á Sra. Pan Matos quen, unha vez concedido manifesta que 
facilitará a relación; engade que na páxina web do Concello se se pon no buscador “locais sociais” 
aparecen reflictidos todos e ademais coa súa situación; que igualmente ocorre coa listaxe de asociacións e 
equipamentos culturais; que é unha información que está disponible para todas as persoas. 
A Sra. presidenta concede o uso da palabra á Sra. Prieto Miramontes quen, unha vez concedido, 
manifesta que, aínda que a información estea dispoñible na páxina web do concello, solicita unha resposta. 
 
A Sra. Pan Matos intervén e manifesta que detallar toda esta relación cando é unha información pública é 
un traballo que ten que facer dende o seu departamento, cando xa está a disposición de todo o mundo; ao 
que a Sra. Prieto Miramontes manifesta que é unha solicitude que fai como grupo. 
 
A Sra. presidenta intervén e manifesta que non se acepta o rogo. 
 
 
Preguntas do PP presentadas por escrito 
 
 
 
“1ª.- Por que as subvencións non dan chegado ás asociacións?”. 
 
A Sra. presidenta concede o uso da palabra ao Sr. Mallo Castro quen, unha vez concedido manifesta que 
primeiro foi a prioridade das subvencións ás Anpas; que unha vez rematado este proceso están co tema 
das subvencións ás asociacións, aos clubes deportivos; que cada departamento está preparando os 
correspondentes expedientes e di que se aboarán o antes posible. 

“2ª.- Dadas as últimas noticias saídas na prensa, o Partido Popular pregunta cando comenzaron as 
negociacións entre os gobernos de Cambre e Oleiros para unir forzas polos temas da auga, o paseo e a 
vía Ártabra?”. 
 
A Sra. presidenta intervén e manifesta que respecto do tema da auga entende que se refire ao novo 
depósito de Nós e di que isto ven dende a lexislatura pasada; que mantivo unha reunión co alcalde de 
Oleiros o pasado día 25 de novembro,  no que se falou deste tema e tamén se falou do paseo, da vía 
Ártabra e doutros temas que afectan aos dous concellos. 
 
 
“3ª.- Despois da prórroga do contrato de limpeza con TRAGSA, en que situación se encontra a elaboración 
dos pregos do contrato de limpeza de edificios municipais?. 
 
A Sra. presidenta intervén e manifesta que estes pregos xa foron informados en contra no seu día; que no 
departamento se fixeron cambios e actualizaron o tema económico e que no día de onte se volveu a 
delegar a Secretaría para informe, unha vez corrixidos e actualizados os temas económicos. 
 
 
Pregunta do Bloque Nacionalista Galego presentada por escrito 
 
 
“1ª.- Cales son exactamente os locais municipais existentes no Concello de Cambre?”. 
 
A Sra. presidenta concede o uso da palabra á Sra. Pan Matos quen, unha vez concedido, manifesta que 
despois lle facilitará os enlaces onde está dispoñible toda a información ao respecto. 
 
 
 

COMISIÓN INFORMATIVA DE URBANISMO, OBRAS, SERVIZOS, TRANSPORTES, MEDIO 

AMBIENTE, DESENVOLVEMENTO LOCAL, PATRIMONIO E TURISMO 

 
 
ROGOS E PREGUNTAS 

 
Rogos do Bloque Nacionalista Galego presentados por escrito 
 
 “1º.- Na parroquia de Bribes, lugar de Peiraio existe un espazo que se usou como campo de fútbol do que 
non se ten en conta para o se adecentamento en canto a rozas. Roga que se meta na calendarización 
dese tipo de espazos municipais e se lle dea o mantemento necesario”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que este espazo ten un mantemento que cre que é axeitado; que non sabe se está no inventario de rozas 
e que se non está se incluirá e di que acepta o rogo. 

“2º.- Anexo ao campo de fútbol de Brexo Lema hai un depósito de augas municipal, con restos de lixo que 
se supón de certo tempo. Roga que se proceda ao seu adecenamento”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que acepta o rogo. 
 
 
 
“3º.- De xeito reiterado veñen formulando cuestións que a pesar de ser aprobadas non son levadas a 
práctica, a modo de exemplo: prazas para persoas con discapacidade, bancos nos lugares públicos que xa 
se ten presentada a súa necesidade, mesmo unha copia física dos camiños municipais. Son vostedes 
conscentes da vulneración dos dereitos dos veciños, a través dos grupos municipais?. Roga que se dea fin 
a esta situación, procedendo á maior brevidade a todo o que foi aprobado e transcorrido un tempo máis 
que razoable non se executou”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
en primeiro lugar que non foi nada aprobado, senón que foi admitido ou aceptado dado que se trata dun 
rogo; que, en segundo lugar, se non se fan as cousas é por un motivo ou por unha razón; que respecto do 
tema das bancos, xa lle manifestou noutras ocasións que o goberno municipal non está de acordo dado 
que non o considera necesario; que en canto aos planos, xa lle comentou que tiñan unha dificultade en 
realizar estes planos; que os planos que hai sobre camiños un é do ano 1994; que se pode dar pero 
manifesta que terán unhas deficiencias informativas; que os planos verdadeiramente habilitados para o 
tema dos camiños é o inventario de bens, independentemente do que digan as normas subsidiarias 
anteriores a este proceso. 
 
A Sra. presidenta concede o uso da palabra á  Sra. Prieto Miramontes quen, unha vez concedido,  
manifesta que entende que non se lle vai a facilitar esa copia física; que se lle dixo hai quizais un ano que 
si e en varias ocasións; que entende que hai que ter un pouco de seriedade; que ten todo o dereito a 
pedilo e que non sabe como entender isto, se este rogo no que único que solicita é que se  cumpra aquilo 
que se admita ou realmente non están aprobando nada. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que a Sra. Prieto Miramontes solicita unha copia de planos do documento de camiños públicos; que cando 
se lle acepta o rogo, que por suposto acepta; que cando el ve a documentación hai un documento do ano 
1994 no cal hai unha serie de camiños que non son poucos que están debuxados como camiños públicos 
que non o son e que non están recollidos no inventario de bens; que se quere que se lle fai unha copia do 
plano, pero que lle advirte que non empregue ese plano como un plano fixo porque non é certo. 
 
 
Rogos de Alternativa dos Veciños presentados oralmente 
 
 
1.- Limpeza e roza das beirarrúas en Brexo-Lema dende o colexio ata o cruzamento en dirección a 
Andeiro. 
 
2.- A instalación de pivotes para evitar que se aparque na rúa Estanque. 
 
 
 



 

 4 

 
Preguntas do PP presentadas por escrito 
 
 
 
“1ª.- Nas últimas semanas producíronse continuos apagóns de luz en moitas rúas do Temple, teñen 
algunha explicación?”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que foi debido á rotura dun tubo grande en Perillo, que deixou a toda a zona sen luz.  
 
 
 
 
“2ª.- Se tomaron medidas por parte do goberno para evitar que sigan sucedendo estes apagóns?”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que nin sequera Naturgy pode prever cando vai romper un tubo; que ten un contacto con Naturgy, que lle 
facilita unhas respostas inmediatas co que pode informar aos veciños do que está a ocorrer. 
 
 
Preguntas do Bloque Nacionalista Galego presentadas por escrito 
 
 
 
“1ª.- Nos arredores do campo de fútbol de Brexo Lema existen dous terreos que son usados como 
aparcadoiro. Son terreos municipais?”. 
 
A Sra. presidenta concede o uso da palabra ao Sr. Boga Moscoso quen, unha vez concedido, manifesta 
que os terreos onde se están a construír as bancadas son terreos municipais; que os terreos que están ao 
lado onde está o depósito non son municipais; que o acceso e entrada ao campo é público. 
 
 
 
“2ª.- Se ditos terreos son alleos á titularidade do Concello de Cambre, de que forma se xestiona ese uso?”. 
 
 
A Sra. presidenta concede o uso da palabra ao Sr. Boga Moscoso quen, unha vez concedido, manifesta 
que os terreos que son alleos o concello non os xestiona. 
 
 
 
“3ª.- O recente muro de contención construído en Brexo Lema entre as dúas pistas, dá a sensación de que 
se deixou sen rematar, mesmo en estadado de abandono, con restos de cinzas no chan, e moreas de terra 
sen ordear na parte superior, ademais dun elemento construtivo de plástico que está mal rematado. Roga 
unha explicación sobre esa anómala situación”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que a situación non é anómala en absoluto; que é unha situación que se pactou coa asociación de veciños 
de Lema de facer o que había que facer; que o primeiro que había que facer era un muro de contención. 

COMISIÓN INFORMATIVA DE SERVIZOS SOCIAIS, RECURSOS HUMANOS, CULTURA, DEPORTES 

E XUVENTUDE 

 
 
 
ROGOS E PREGUNTAS 

 
Preguntas do PP presentadas por escrito 
 
 
 
“1ª.-Por que un ano máis a fundación Venancio Salcines ten que financiar o belén vivente de Bribes?”. 
 
O Sr. presidente concede o uso da palabra ao Sr. Barrientos Morales quen, unha vez concedido, manifesta 
que descoñece se a fundación Venancio Salcines financia ou non financia; se financia, non sabe a 
cantidade nin o acordo ao que puido chegar cos veciños. 
 
 
 
 
“2ª.- Se pagaron os premios dos concursos de disfraces do entroido desde hai dous anos para aquí?”. 
 
O Sr. presidente concede o uso da palabra ao Sr. Barrientos Morales quen, unha vez concedido, manifesta 
que tristemente non; que as prioridades foron as Anpas, Sementeira e asociacións. 
 
 
 
 
Pregunta do Bloque Nacionalista Galego presentada por escrito 
 
 
 
“2ª.- A día de hoxe séguese co sistema de fichaxe das traballadoras e traballadores do Concello sen a 
esixencia de que teñan activada a situación?”. 
 
O Sr. presidente concede o uso da palabra á Sra. Díaz Baldomir quen, unha vez concedido, manifesta que 
actualmente o sistema de fichaxe dos traballadoras e traballadores deste concello se fai por medio dunha 
aplicación con xeolocalización; que se fan comprobacións e seguemento dende o departamento para 
comprobar que o persoal o faga así. 
 
 


